
artitsivissuarnut qanilluinnartumik inissisimanissaat pingaartinneqar-
poq, taamaasilluni illoqarfikkoorluni angallassineq pinngitsoortinne-
qarsinnaammat. Piujuaannartitsinermimi, angallappallaannginnissaq 
tassani aamma pingaartutut isigineqarmat. 
Umiarsuit amutsivinni amullugit iluarsartuunneqartartut, Danmarki-
liaanngikkaluarlugit imaluunniit Islandiliaanngikkaluarlugit Nuummi 
amutsivinni suliarineqarsinnaalissapput. Taamaasilluni aamma avatan-
giisinut tunngasumi piujuartitsisumik, ingerlatsisoqarsinnaalissalluni. 
Tassa ungasissorsuarmut sinersunngikkaluarluni, aqqut naannerusoq 
atorneqarsinnaalissammat.  

Suliffeqarfinni soorlu fabrikkini quersuarnilu, nukinnik atuinerit aam-
mattaaq avitseqatigiinnikkut ingerlanneqassapput, tassa asser-
suutigalugu qeritisivissuit nukinnik atunngisaqarunik, taava raajanik 
fabrikki nukinnik pisariaqartitsisumut nuki atunngisaq tunniunneqar-
sinnaavoq. 

Talittarfittaami erngup nukinganik atuineq pingaartilluinnarneqarluni, 
pilersinneqassaaq. Taamaalilluni umiarsuit tulattut, pitsaanerpaamik 
sarfalersorneqarsinnaanniassammata. Talittarfimmi erngup nukinga-
nik pilersuineq annertooq Aarhusimi atorneqarluarpoq, tamannalu 
iluatsilluartumik ingerlatsinertut isigineqarluni. Taamaammat sarfaq 
umiarsuarnut tunniunneqartartoq pingaaruteqarluinnarpoq, taamaali-
unngikkaanni akisusinnaammat. 

Qeqertani innaallagissamut imeqarfiullu pilersuinermut atatillugu, 
innaallagissamut imermullu pilersuineq Power to X teknologimik 
taaguuserneqarsimasup siunissami periarfissaalissaaq.  Taamaasilluni 
avatangiisinut mingutitsinnginnerusunik innaallagiamik pilersitsisoqa-
runi, siunissami umiarsuarnut avatangiisinut piujuartitsisunik ikumma-
teqarsinnaalernissaat periarfissaassalluni. 

OQARTUSSANUT/PISORTANUT ATTAVIIT Pingaarute-
qarpoq illoqarfiup ilaanni sanaartugassanik pilersaarusiap inger-
lanneqarnerani,kommunip pilersaarutaa malinneqassasoq. Tassani 
imarsiornermik tunngasunik suliffeqarfiit iluaqutigilluinnagaanik 
pilersaarusiortoqassaaq, siunissami ineriartornissamut aqqutissiuuse-
qataasussamik. Tassa sumiiffinni amigaatigineqartartut, salliunneqar-
nissaat pingaartinneqarpoq. 

Nuuk Maritime Networkip ilisimavaa, takorluukkanik pilersaarusiorneq 
sivisusinnaasoq. Pilersaarusiornermimi imarsiornermik susassaqartut, 
peqataatinneqarluinnarnissaat pingaartinneqarpoq.  

NUUK MARITIME NETWORK PILLUGU  Nuuk Maritime 
Network sumiiffimmi imarsiornermik suliffeqarfiit 50-init ikinnerunn-
gitsut, sinnerlugit pilersaarusiornermut suliaqartuuvoq. Taakku 
suliffeqarfiit katillugit ukiumut 1 milliaardit koruuninit amerlanerusu-
nik kaaviaarteqartuupput, katillugillu inunnit 1900-it missaaniittu-
nik sulisoqarlutik.  Taamaasilluni suliffeqarfiit taakku, inuiaqatigiit 
aningaasarsiornerannut pingaaruteqarluinnartumik inissisimallutik. 

Nuuk Maritime Networkimi ilaasortaasut, umiarsulivinnut ta-
littarfinnut allanullu anguniakkanut siunnersuutit tapersersor-
paat, tassani siunissami inuiaqatigiinnut iluaqutaasussatut 
takusinnaagamikku. 

ISUMASSARSIAQ & ANGUNIAGAQ Nuuk Maritime Network 
piffissami sivisuummi Nuummi imarsiornerup ineriartortinneqarnis-
saanut anguniagassanik siunnersuutinik katersipput,  taamaalillutik 
ilisimasaminnik siulersuisunut ilaasortanullu saqqummiinnerit paasitit-
siniaannerillu arlallit ingerlassimallugit.
 
Ukiuni tulliuttuni 20-ni imarsiornermi sullivinni kiffartuussinerup 
pitsanngorsarnissaanut umiarsualiviillu allilerneqarnissaannik angu-
niagaqarluni sulivoq, soorlu ilaatigut amutsiviit angisuut sullissillu-
arsinnaasullu pilersinniarneqarlutik. Amutsivissuarnik pilersitsinermi 
umiarsuit qaqillugit iluarsagassat, Islandimi Danmarkimiluunniit kiffar-
tuunneqartussaagaluit Nuummi kiffartuunneqarsinnaalernissaannut 
angunigaq qanoq timitalerneqarsinnaannissaa saqqummiunneqar-
poq. Saqqummiussamittaaq umiatsaararsortut puttasunilu atuisut,  
pitsaanerusumik atugaqalernissaat, ilanngullugu aamma saqqummi-
unneqarluni.    

Inuussutissarsiutinik ingerlataqartunut ingerlatsiviup saniatigut Qa-
sigiannguit qeqertaata eqqaanni, nutaamik imarsiornermik sullissisut 
sulliveqalernissaat anguniarneqarpoq. Nuup saavani pioreersut ator-
luarlugit piorsaasoqassaaq, soorlu mallinut illersuutit tassa oqquu-
sitsisartut sananeqassapput puttasullu ullutsinnut tulluartut aamma 
sananeqassallutik.

Aatsitassarsiornerup pilersaarusiornerani qeqertat ilaanni aatsitassar-
siortunut umiarsualivimmik  pilersitsisoqassaaq, taannalu takorluuk-
kami Nuup kujataatungaani qeqertat ilaanniinnissaa takorluugaavoq. 
Taamatullu takorluukkanut ilaavoq, Nuup kujataatungaani uulianut 
qimatulivinnik tassa tankeqarfinnik peqalernissaa siunnersuutaavoq. 
Tassani maanna Nuup illoqarfianiittut uulianut qimatuliviit tassa tan-
keqarfiit, Nuup kujataatungaanut qeqertanut nuunneqassapput.  

Nuuk Maritime Networkip pingaartippaa imarsiornermik ingerlatsisut, 
Qeqertani ingerlatsilernissaat. Tassani aalisarnermik ingerlatsisut, 
tulaassiffissaqarluarnissaat pingaartinneqarmat. 

Allaatigisami atuarneqarsinnaavoq, sumiiffik Qeqertani suliffeqarfiit 
usingiartartut inissamillu annertuumik pisariaqartitsisut inissisimanis-
saat. Taamaasilluni Qeqertani sumiiffinni ilorpasinnerusumi, mikisunik 
angisuunnillu imarsiornermik tunngasunik suliffeqarfinnik ingerlats-
isoqarsinnaammat. 

Nuuk Maritime Network pilersaarusiornermi eqaattumik ingerlatsivoq, 
pisariaqartinneqartunillu tusarnaarsinnaalluni. Kommunip pilersaaru-
taani sanaartornermik ingerlatsisut nunaminertat atorneqartussat 
annertussusissat assigiinngittussaasut ilisimavaat, soorlu qimatuliviit 
pequusivillu annertussusii assigiinngittuusut ilisimallugit. Imarsiorner-
mik suliaqartut ilisimalluinnarparput imarsiornermik ingerlatsisut pis-
ariaqartitaat assigiinngissinnaasut, soorlu quersuit qerititsiviit allallu 
pisariaqartinneqarsinnaasut ilisimalluaratsigu.  

AVATANGIISINUT TUNNGASUMI PIUJUARTITSISUMIK 
INERIARTORTITISINEQ  Nuuk Maritime Network Qeqertani 
umiarsualiviup allilerneqarnissaannut, inuussutissarsiorfinnillu nuta-
anik pilersitsinerminni piujuaannartitsineq pingaartilluinnarpaat. 
Talittarfinnik pilersitsinermi, usingiarfiit qimatulivinnut tassa nillata-

Takorluukkap sumiiffiani siunissami dual-
use-p atorneqarnissaa pilersaarutaavoq, 
tassani talittarfimmik angisuumik nuna-
taqarluartumiinissaa pisinnaalluni. Piler-
sitassaq Paradsdalenimi, attaveqaatit 
pioreersut atorneqassapput. 

sutissarsiutinut attuumassuteqartunut suliffe-
qarfinnit atorneqassaaq, tassa tulaasisartunut 
toqqortaasiveqartunillu atorneqarsinnaasoq. 

Takorluukkap sumiiffia A2 tassaassaaq, pilersaaru-
tip A1-ip piviusunngortinneqarsimaneranut  tal-
liliinneq imaluunniit uiggiussisoq. Tassani suliffe-
qarfiit imarsiornermik ingerlatsivinnik, sumiiffinnik 
annertunngitsunik ingerlatsisunit atorneqarsin-
naavoq. Sullissiviit tassaasinnaaput, umiarsuarnik 
iluarsaasisartut/ elektroniskiusunik kittartuusisut, 
aaqqissuinissamut kiffartuussinermik ingerlatsiviit, 
ilaalu ilanngullugit. 

Takorluukkap sumiiffia A, Umiarsualivimmik ineri-
artortitsinermi tamarmiusumi periusissiaq anner-
tooq ineriartortinneqarpoq. Sumiiffik inuussutis-
sarsiortunit atorneqarnissaa, soorlu kommunip 
pilersaarutaa naapertorlugu, sumiiffik angisooq 
atorneqarnissaa naatsorsuutaalluni. 

Ineriartortitsinermi umiatsiaararsortut atugarisaat 
pitsaanerulernissaat, pingaartilluinnarneqarpoq. 
Umiatsiaararsortut pitsaanerpaamik usingiarsin-
naanneri, sulissutigineqassaaq. Qeqertani sumiif-
fik umiatsiaararsortunut tulluarsarneqassaaq, su-
miiffiillu allat aamma umiatsiaararsortunit qanoq 
atorneqarsinnaanneri nalilersorneqassallutik. 

Sumiiffiit A1 aamma A2 atulereernerisigut, A4-ip 
suliarineqarnerani umiarsualivissuusimasup tassa 
siornatigut umiarsualivissuup (gl. Atlanthavn) 
atorneqarnera ineriartortinneqassaaq. Sumiiffik 
taana takorloorneqarpoq, takornariat umiarsua-
annit aamma takornarissanut angallassisartunit 
angallatinit atorneqarnissaa. Sumiiffimmi tassani 
aamma inuussutissarsiutinik ingerlatallit  sulif-
feqarfeqalersinnaanneri anguniagaavoq, tassani 
imarsiornermik sulissisut eqqarsaatigineqarlutik.

Pilersaarusiaq eqimattakkaartumik piffissalikka-
mik suliarineqassaaq, piffisap ingerlanerani anner-
tusiartortumik. 

Nuuk Maritime Network-ip takorluugaraa Qe-
qertat/Fyrø siulliullugu ineriartortinneqassasoq, 
sumiiffik tassaasoq A1. Sumiiffik taanna annertooq 
pilersaarutit malillugit, aalisakkerinermut inuus-

ANGUNIAGASSATUT TAKORLUUGAQ A 
SULIFFEQARFIIT

SUMIIFFIK A1
Sumiiffinnik annertuunik pisariaqartitsisut, aalisariutillu 
usingiarsinnaasut talittarfiat

SUMIIFFIK A3
Sumiiffinnik annikinnerusunik pisariaqartitsisut suliffeqarfiat, taamatullu 
umiarsuarnik qaqitsiffiit sumiiffiat

SUMIIFFIK A2.1

SUMIIFFIK A2.2 SUMIIFFIK A2.3

SUMIIFFIK A4
Siunissami takornariartaatit tulattarfissaat / takornar-
ialerisut umiarsualiviat

UMIATSIAARARSORTUT

UMIATSIAARARSORTUT
UMIATSIAARARSORTUT

SUMIIFFIMMIK TAKUSSUTISSAQ 
ANGUNIAGASSATUT TAKORLUUGAQ A

Takorluukkap sumiiffia tassaavoq Umiarsualivis-
suup aamma Atlanthavnimik taaneqartartup 2017-
imi ammarneqartup tallilerneqarnissaa, imaluun-
niit nanginneqarnissaa. Sumiiffik Qeqertat/Fyrø 
– Tassaniippoq asfalitiorfik, taannali maannamut 
asfaltiliorfiugallarpoq, tassa killilikkamik sivisussu-
silimmik asfaltiliorfiuvoq. Asfaltiliorfik, illutaqann-
gilaq. Qeqertani taamaallaat asfaltiliorfik piuvoq, 
allanik illoqanngilaq sanaartorfeqaranilu.  

Sumiiffimmi tassani containerinut maanna inis-
siiviit, angallatinillu ilioraaviit nuunneqarnissaat 
innersuussutigaarput.  Siunnersuutigissavarput 

suliap aallartippallaartinnagu, qaqugumut atorne-
qarsinnaassunik containerinut angallatinullu uki-
ukkut qimatulivinnut / Inissiivinnut umiarsualiviup 
avataannut pilersitsisoqarnissaa. 

Sumiiffiup ineriartortinneqarnerani pingaarute-
qarpoq imarsiornermut suliffeqarfinnut attuumas-
suteqartut inissamik salliunneqarnissaat, tassanilu 
tulaassisinnaannermut sumiiffiup periarfissaqar-
nera atorluarneqassasoq. Pilersaarummi pingaar-
luinnarpoq, sumiiffimmiit sumiiffimmut ajor-
nannginnerpaammik aqquserngiortoqarnissaa, 
taamaasilluni talittafinnut ajornannginnerpaamik 

orniguttoqarsinnaanniassammat. 

Sumiiffimmi tassani umiarsualivissuup allineqar-
nerani, inissaq annertooq inissiivissatut atorne-
qarsinnaanniassammat. Taamaammat sumiiffik 
eqqartorneqartoq, nunataa sukkanerpaamik 
sanaartorfigiuminarsarnissaa aallartinneqartari-
aqarpoq. Itisilerlugu imak; aqquserngit, sarfamik 
imermillu pilersuinerit aamma piareersarlugit aal-
lartinneqarnissaat innersuussutigissavarput.

ANGUNIAGASSATUT TAKORLUUGAQ A1 
FYRØ/ QEQERTAT

ANGUNIAGASSATUT TAKORLUUKKAT A2
UMIATSIAARARSORTUT TALITTARFIAT

A2.2 | VESTRE VIG

A2.1 | QEQERTANUT

Umiatsiaararsortut sumiiffiat 

Mallinut illersuutit tassa qatsungasitsissutit 

A2.3 | INDUSTRIVEJ

Umiatsiaararsortunut atugassarititaasut piler-
saarusiornermi salliutinneqartunut ilaapput, ta-
amaalilluni suliap aallartinnerani siullernut ilaasal-
luni. 

Umiatsiaararsortut taakkununngalu atugassa-
rititaasut, pitsaanerpaaffianiitinneqarnissaat 
pilersaarutip aallartinnerani salliutinneqarput. 
Umiatsiaararsortut puttasuni Industrivejimi (A2.3) 
kiisalu Vestre Vigimi (A2.2)-mi tulattarfiat suli 
piorsarneqassaaq, taamaalilluni pitsanngorsarne-
qarnera ukkatarineqaannassaaq.  

Qeqertani umiasiaararsortut inissaanik annertuu-
mik pilersitsisoqassaaq, taana talittarfik Qeqerta-
nut sumiiffik A2.1-miippoq.  
 
Tamanna Nuuk Maritime Networksimit sulissuti-
gineqarpoq aallartisarneqarnissaa, tassungali 
killittoqarsinnaavoq pilersaarusiorluarnikkut. 
Umiatsiaararsortut talittarfissaat Kommunip pi-
lersaarutaanni akuerineqarpat, sukkanerpaammik 
suliaq suliaralugu aallartinneqassaaq. 

Umiatsiaararsortut talittarfissaat pilersinneqarne-
rani mallinut illersuut tassa sumiiffik oqquartann-
gortinneqassaaq, pilersaarut A3 piviusunngornis-
saata tungaanut. 

Takorluukkap sumiiffia A3 Qeqertat kangiani im-
map ikkattup sioqqanik qallerneratigut, qeqertat 
mikinerusut marluk atatilerneqassapput. Tamanna 
Kommunimut pilersaarummi 2B2-5-mi takuneqar-
sinnaavoq, tassanilu paasissutissat sukumiinne-
rusut atuarneqarsinnaallutik.  

Kommunimut pilersaarummi atuarneqarsinnaavoq 
sumiiffik inuussutissarsiortunit atorneqassasoq, 
tassanilu quersuarnik assigisaannillu immap qanit-
tuani pilersitsisoqarnissaa. 

Takorluukkap pilersaarusiorneranut Nuuk Mariti-
me Network naliliivoq, sumiiffik atorluarneqarsin-
naasoq tulattarfeqarluni tassani pisariaqartitaq 
naapertorlugu sanasoqarsinnaalluni. 

Umiarsualiviup kangerluani imaluunniit iluatun-
gaanni tulattoqarsinnaannera periarfissaassaaq, 
tassani pisariaqartinneqartut apeqqutaassallutik. 

ANGUNIAGASSATUT TAKORLUUKKAT A3
UMIARSUALIVIUP ALLILERNERA, QEQERTAT

Siornatigut umiarsualivissuusimasup eqqaa, pior-
sarneqarnermigut siunissami takornariat umiar-
suaannit atorneqalernissaa siunnersuutaavoq. 
Taamaasilluni umiarsuarsuit takornariartaatit tulaf-
figisinnaasaat, allallu takornarianut angallataasar-
tunit atorneqarnissaa siunertaalluni, taamatullu 
imarsiornermut tunngasunik suliffeqarfiit tassanii-
sinnaallutik.  

Soorlu talittarfiit angallatinut ikisarfiit aqqartar-
fiutigisut, ikaartarfiit tassani takornariartaatit 
umiarsuaannut takornarianullu angallassisar-
tut angallataanut tulluarsakkat aammattaaq 
eqqarsaatigineqarlutik. 

Taanna Kommunimut pilersaarummi 1B1, Nuuk At-
lantic Harbour-imi aalajangersakkat/paasissutissat 
sukumiinerusumik suliarineqarnikut paasisassarsi-
orfigineqarsinnaapput. Pilersaarutit suliarineqar-
tussat nutaat pillugit, kommunep pilersaarutaanut 
suliarineqartussamut paasissutissat pingaarute-
qartut ilanngunneqassapput . 

ANGUNIAGASSATUT TAKORLUUKKAT A4
SIORNATIGUT UMIARSUALIVISSUUSIMASOQ  (GL . ATLANTHAVN)

Sumiiffik Qasigiannguit piorsarnerani mallinut 
illersuummik sanasoqarneratigut, sumiiffik kater-
suuffittut atorneqarsinnaavoq. Tassami takornari-
anut aamma sullissivittut atorluarneqarsinnaam-
mat. 
 
Takornariartitsisut, ullumikkut tulattarfinnik ami-
gaateqarput. Takornarialerisut maanna uiarte-
rillutik umiarsualivimmut talittarfinnullu talikki-
artortarput, tassa Nuuk uiarteqqaarlugu aqqut 
takisooq atortariaqartaramikku.  

Sumiiffik pineqartup piviusunngortinneqarnerani, 
takornarialerisut naannerusumik angallassisin-
naalissapput, taamaalillutillu uiarterinermi  Nuup 
imartaa peqqarniisinnaasoq aqqusaartariaarutis-
sallugu. 

Ilisimaneqartutut angallataatillit angallatiminnik 
puttasuni inissaaleqipput, inissaqalernissaminullu 
sivisuumik utaqqisinnaasarlutik. Taamaammat su-
miiffik taana takornarialerisunit, angallataatilinnillu 
atorneqarsinnaasaaq.  Taamaalilluni ataatsimut 
tulattarfeqalernikkut, ataatsimoorluni ikioqatigiit-
toqarsinnaalluni.  

Puttasut inissisimaffissaat nunami ineqarfiit isikki-
viinnut ajoqqutaassanngitsutut nalilerneqarpoq, 
tassami nunap sananeqaataannut tulattarfiit tullu-
arsarneqarumaarmata. 

Pilersaarummi siunnersuutigineqarpoq, Kan-
gillinnguaniittoq aqqusineq tallilerneqarnissaa 
puttasut tungaanut. Aqquserngulli tallilerneqar-
nissaa suli aaliangiivigineqanngilaq, aqquserngulli 
tallilerneqarnissaa siunertaavoq.
 

TAKORLUUKKAP SUMIIFFIA B
QASIGIANNGUIT

SUMIIFFIMMIK TAKUSSUTISSAQ 
TAKORLUUKKAP SUMIIFFIA B

Takornarissat angallammik ilummukartussat, Nuup 
saavatigut ullumikkut ilaatigut ikillutillu niusarput.  
Siunissami takorluugaavoq ullumikkut isikkua 
allanngortippallaarnagu, pitsanngorsaasoqarnis-
saa  tassa sumiiffiup eriagisaannera annerusumik 
allannguiffiginagu pitsanngorsaasoqarnissaa. 

Siunissami allannguinissaq, innuttaasunut takor-
nariallu peqataaffigisinnaasaanik nuannaarutigi-
sinnaasaanillu allannguisoqassaaq. 

Taassuma saniatigut, mallinut illersuummik putta-
sumillu ullumikkumut naleqqutumik, pilersitsinis-
saq aamma siunertaavoq.   

TAKORLUUKKAP SUMIIFFIA C
NUUP SAAVA

Kortmateriale: NunaGis

Umiarsualivinnut umiarsuarnullu ingerlatsiviit 
amerliartorput, taamaammat piffissaq ungasin-
nerusoq eqqarsaatigalugu tankeqarfinnut periar-
fissat misissorneqartariaqarput. Ikummatissanut 
qimatuliviit tassa tankeqarfiit massakkut ator-
neqartut, siunissami pisoqalillutik atorneqarsin-
naajunnaartussaapput. 

Taamaammat siunissaq isigalugu, tankeqarfiit pif-
fissamut naleqquttut pilersinneqassapput taakku-
lu Qeqertarsuarmiinnissaat tassa Hundeø-miinnis-
saat takorluugaalluni. 

Qimatuliviit/tankeqarfiit ataatsimoortut, kimmut 
sineriammi inissisimanissaat siunertaavoq. 

TAKORLUUKKAP SUMIIFFIA D
QEQERTARSUARMI /HUNDEØMI TANKEQARFIIT

Nuuk Maritime Networkip kissaatigaa kommunimi 
pilersaarummi piviusunngortinneqarsinnaannera, 
taamaasillunilu suliaq piviusunngortinneqapallan-
niassammat. 

Nuup illoqarfiani orsiiviit atorneqaannassapput, 
tassani Nuummi najugaqartut taamaasillutik kif-
fartuunneqaannarsinnaallutik. 

Kalaallit Nunaata imartaanni angalaniaraanni pe-
qqussutaavoq, umiarsuit sikusiutit sillimaniarneq 
peqqutaalluni atorneqassasut. 

Aatsitassarsioqatigiiffik Mary River, Baffinnip 
qeqertaaneersut Kalaallit Nunaanni oqartussa-
nut qinnuteqarnikuugaluarput sikusiutaanngitsut 
atorlugit Kalaallit Nunaannut orseriartortarsinna-
annerlutik, tamannali qinnuteqaat utertiinnarpaat 
suliaq allaffissornikkut sivisuallaarmat. Qinnute-
qarnerminnut tunngavigaat umiarsuit sikusiutit 
angallatigineri, ingerlannerillu akisoorujussuunne-
rat. 

Umiarsuit Kalaallit Nunaata imartaa avaqqullugu 
sinersortarput, Kalaallit Nunaannilu ussersinnaas-
saratik sikusiutaanngitsunik angallateqarnertik 
pissutigalugu. Taamaalilluni orsernermi aningaasat 
isertitsissutaasussaagaluit, nunap aningaasaqar-
nerani iluaqutaasussaagaluit annaanneqartarlutik.  

TAKORLUUKKAP SUMIIFFIA E
ANGISUNNGUANI AATSITASSANUT UMIARSUALIVIK 

Angisunnguani uulianut orsiivissuaqalerneratigut/
tankersuaqalerneratigut, Kalaallit Nunaata imarta-
ata avataanni umiarsuarsuit orsiisinnaasut ator-
neqarsinnaalissapput. Tassa umiarsuarsuit Angis-
unnguani orseriarlutik Kalaallit Nunaata imartaata 
avataannut umiarsuarnik orsiiiartortalissapput, 
soorlu umiarsuit Sullualukkoortussat orseriatorlu-
git, taamaalilluni Kalaallit Nunaanni aningaasaqar-
nermut iluaqutaalerlutik.  

Tamanna periarfissaq Nuuk Maritime Networkip 
periarfissatsialattut isigaat, taamaasilluni pimo-
orussassatut anguneqartussatullu isigalugu.

SULIAP PIFFISSALIUSSAA                                                

Nuuk Martime Networksip takorluukkat suliarine-
qarnissaanut piffissaliussaat, uani takuneqarsin-
naapput. 

Suliat suliarilluagaasussaapput, taamaammat 
suliat ataasiakkaat assigiinngitsunik piffissalersu-
gaapput peqqissaarunneqarluarnissaat peqquta-
alluni. Taamatullu oqartussanit, akuerineqarnissaat 
pingaaruteqarmat.   

A1	 Atlanthavn / Qeqertat

A2	 Umiatsiaararsortunut tulattarfiit

A3	 Qeqertani umiarsualiviup allilerneqarnera 

A4	 Umiarsualivissuusimasoq

B	 Qasigiannguit

C	 Nuup Saava

D	 Qeqertarsuarmi tankeqarfiit

E	 Angisunnguani aatsitassalerisunut tulattarfiit 

Titartaannerit & Sanaartorneq    

Pilersaarusiornerit & Oqartussat allaffissorneri 

Immikkut eqqaarusupparput takorluukkat tas-
saasut G aamma E, taakku piareersarluarneqar-
nissaat kissaatigaarput. Taamatullu takorluukkat, 
siusissukkut piareersarlugit aallartinneqarnissaat 
kissaatigillutigu.  Siusissukkut piareersalerneq 
suliap piareersarneqarnerani eqqumaffigisassat 
allat, takkussinnaanneri tassani eqqaamaqqune-
qarmata.  

